
Il-Minuti tas-seduta nru. 48 li saret fil-5 ta' Ġunju 2000 ġew konfermati.
RAPPORT TA' L-AWDITUR ĠENERALI, 1998 - MINISTERU TAL-FINANZI(KONTINWAZZJONI)

THE CHAIRMAN (ONOR. LEO BRINCAT): Nagħtu bidu għall-laqgħa. Nistieden lill-Awditur Ġenerali, lid-Deputat Awditur Ġenerali, lis-Segretarju Permanenti tal-Ministeru tal-Finanzi u xi uffiċjali oħra li jħoss li jista' jkollna bżonn. Illum se nkomplu d-diskussjoni dwar ir-Rapport ta' l-Awditur Ġenerali tas-Sena Finanzjarja 1998. Fl-aħħar laqgħa konna qed niddiskutu l-item li jirrigwarda l-funzjoni ta' l-internal audit. Qed nitkellmu dwar paġna 14 "Executive Summary of Main Findings" filwaqt li l-paġna relevanti kienet paġna 167. Aktar kummenti fuq l-internal audit? L-Onor. Mangion.

ONOR. CHARLES MANGION: Peress li l-funzjoni ta' l-internal audit hija ovvjament importanti - u anke mir-rapport innifsu jidher l-importanza tiegħu minħabba n-nuqqasijiet - x'passi qed jittieħdu jew qed jingħad li se jittieħdu biex l-ineffiċjenzi jew in-nuqqas ta' staff li jeżisti fil-ministeru jiġu ndirizzati?

THE CHAIRMAN: Is-Sur Scicluna.

MR. SCICLUNA (Permanent Secretary, Ministeru tal-Finanzi): Fil-fatt, Mr. Chairman, illum għandna lis-Sur Pierre Pace li għadu kif inħatar speċifikament għall-pożizzjoni ta' Director Internal Audit fil-Cabinet Office u naħseb li jista' jagħtina rendikont qasir ta' xi żviluppi hemm previsti f'dan il-qasam.

THE CHAIRMAN: Sur Pace, filwaqt li nawgurawlek xtaqt nistaqsik biex tagħmel introduzzjoni qasira dwar l-aħħar żviluppi li seta' kien hemm rigward din il-funzjoni.

MR. PACE (Director Internal Audit fil-Cabinet Office): Ir-riforma fl-internal audit tista' tgħid li bdiet mill-ewwel ta' din is-sena. Hemm ħafna raġunijiet li diġa ġew spjegati anke fir-rapport ta' l-Awditur Ġenerali għaliex bdiet din ir-riforma fosthom ħafna nuqqasijiet fi skills u ta' staff. Kien hemm anke nuqqasijiet fin-numru minħabba ċerti promotions li saru u nuqqasijiet għax ma kienx hemm indipendenza ta' l-internal audit. Ovvjament dawn in-nuqqasijiet iridu jiġu ndirizzati.

  Li nista' ngħid hu li d-direttorat qiegħed fil-bidunett tiegħu. Dan se jkun bażat fl-Uffiċċju tal-Kabinett taħt id-direzzjoni tas-Segretarju tal-Kabinett. Se jinħoloq bord li se jkun chaired mis-Segretarju tal-Kabinett u se jissejjaħ il-General Internal Audit Board. Fih se jkun hemm rappreżentanti min-naħa tad-direttorat, min-naħa ta' l-Uffiċċju tal-Kabinett u min-naħa tal-Ministeru tal-Finanzi. Qed naħsbu ukoll li jkun hemm rappreżentant mill-Accountancy Board biex ikun hemm ċertu input min-naħa tas-settur privat. Dak se jkun the policy making board, ovvjament taħtu se jkun hemm the internal audit directorate li jesegwixxi l-operat.

  X'qed nagħmlu? Fi ftit taż-żmien ieħor, nispera sa l-aħħar ta' Ġunju jew fil-bidu ta' Lulju il-Public Service Commision joħroġ calls for applications għal aktar staff. Aħna rridu nassiguraw li din id-darba l-istaff ikun professjonali. Fil-fatt hemm erba' livelli ta' staff li jibdew minn taħt nett, li huma t-trainee internal auditors fejn se jiġu sponsored anke mill-gvern biex jakkwistaw kwalifiki kemm fl-accountancy u anke fl-internal auditing. Barra minn hekk ikun hemm l-internal auditors 1. F'dan il-kas beħsiebna nattiraw studenti mill-universita' li għadhom kif jikkwalifikaw. Imbagħad hemm postijiet ta' senior internal auditor u l-internal audit manager li ovvjament ikollhom il-warrant tas-CPA u ċertu ammont ta' esperjenza. Ovvjament l-internal audit manager ikollu bżonn aktar esperjenza milli jkollu bżonn senior internal auditor. Barra l-istaff qegħda fil-mument ta' konsiderazzjoni it-tender for the consultancy biex ningaġġaw consultant firm - li tkun local firm of accountants and auditors - biex din tkun tista tgħin anke fir-reengineering ta' l-internal audit function innifisha. Jiena m'inix se nidħol fil-loġistika imma ovvjament il-funzjoni se tinbidel kollha fis-sens li issa l-awdituri mhux se jkunu direttament responsabbli biss lejn il-permanent secretaries imma se jkunu in a cadre fejn dawn ovvjament ikunu qed jaqsmu l-esperjenzi tagħhom. Hawnhekk irrid ngħid li r-rapporti xorta waħda se jibqu jsiru lill-permanent secretaries imma imbagħad ikun hemm kopja tar-rapport dejjem f'idejn id-direttorat li jkun qed jieħu ħsieb l-internal auditors innifishom. Dan qed isir għax fil-passat kien hemm ċerti ċirkostanzi fejn ir-rapporti ta' l-internal auditors waqfu at the permanent secretary level. Issa titteħidx reazzjoni jew le m'inix se noqgħod nidħol fiha, kien hemm ħafna każijiet fejn ittieħdet reazzjoni imma kien hemm ċerti każijiet li baqgħu pendenti. Il-gvern ħaseb li dik m'għandhiex tkun u allura hemm il-General Audit Board u l-Internal Audit Director biex dawn jiżguraw li jekk hemm xi rapporti li forsi baqgħu pendenti dawn jiġbdu l-attenzjoni tal-permanent secretary. 

 Kif għidt fil-bidu we are at the very beginning u nispera li sa Ottubru jew Novembru jkollna dawn ir-recruits kwalifikati l-ġodda u minn hemm nibdew biex nattwaw dak li huwa ppjanat. 

THE CHAIRMAN: Nirringrazzjak ta' l-ispjegazzjoni tiegħek. Hawn xi mistoqsijiet? L-Onor. Mangion.

ONOR. CHARLES MANGION: Nirringrazzjak u nawguralek ukoll fil-kariga l-ġdida. Dan li għadek kif spjegajt ifisser li l-internal auditors mhux se jibdew jirċievu l-instructions min-naħa tal-Ministeru tal-Finanzi imma se jibdew jirċevuhom minn din l-entita'? 

  Barra minn hekk dan hu a policy making board li se jkun professjonali u anke l-implimentation u l-executive arm tiegħu se jkunu professjonali. Meta għandek both levels li huma professjonali ma nistax nidentifika x'se jkun ir-role tal-consultancy firm. Se jkun role li se jagħti pariri għall-policy making jew se jagħti l-pariri on the executive arm? Il-kuntratt li se jkollha l-consultancy firm se jkun renewable on a year to year basis jew se jkun wieħed long term ? 

MR. PACE: Il-fatt li din se tinqata' mill-Ministeru tal-Finanzi ma jfissirx li l-permanent secretaries issa se jiġu out of the game. Il-Ministeru tal-Finanzi se jkollu rappreżentanza fuq il-board. Barra minn hekk l-audit plans isiru in conjunction mal-permanent secretary. La d-direttorat u lanqas il-board m'huma se jiddettaw huma x'għandu jsir u x'ma jsirx, jiġifieri l-pjanijiet xorta waħda se jibqgħu jsiru bejn l-internal auditors li għada pitgħada se jkunu kwalifikati u l-permanent secretary on the higher level tal-ministeri.

 Jista' jkun hemm sitwazzjonijiet fejn il-pjanijiet ikunu of a general nature għall-gvern kollu - u dawn il-pjanijiet ikunu a value for money - fejn il-board, u mhux l-internal audit directorate, jara li jkun hemm bżonn per eżempju l-użu tal-karrozzi mal-gvern, l-użu ta' mediċini jew l-użu ta' xi affarijiet oħra. Il-board, billi jkun on a wider basis jista' jgħid lid-direttorat biex he undertakes the necessary examinations biex jaraw jekk l-affarijiet humiex mexjin tajjeb.

 Fuq it-tieni mistoqsija rrid ngħid li l-consultancy firm hija for a definite period ta' sitt xhur. Dawn se jgħinu fir-reengineering tal-ħaġa u għandhom ħafna kriterji fuqhiex jimxu. Il-consultancy firm m'hijiex se tidħol f'internal audit matters imma se tidħol f'ċerti affarijiet bħal jekk l-internal audit għandux jiġi regolat per eżempju amministrattivament jew inkella jmurx taħt liġi. Il-consultancy firm se tagħti dawn it-tip ta' pariri, se jaraw ukoll il-workings ta' l-internal audit kif inhuma llum u jekk hemmx bżonn li jinbidlu biex jiġu mtejba. Se jħarsu wkoll lejn l-internal audit manual li kien magħmul way back fl-1992 biex jaraw l-iżviluppi li kien hemm fid-dinja moderna internazzjonalment biex mhux biss jagħmlu update tiegħu imma kważi joħorġu dokument ġdid. Dan ix-xogħol se jsir in a limited period ta' sitt xhur biss u għal dawk is-sitt xhur they won't have any connection at all mal-board jew ma' l-internal audit director. Speċi biex jgħinu lill-baby biex jitlaq jimxi. 

ONOR. CHARLES MANGION: Imma l-internal auditors fil-ministeri varji se jkunu responsabbli direttament lejn il-permanent secretary jew se jkunu responsabbli direttament lejn dan il-korp il-ġdid?

MR. PACE: Bħala responsabbilta' jekk qed nitkellmu fuq struttura jew per eżempju fuq salarji se tkun taħt id-direttorat. 

ONOR. CHARLES MANGION: Dawn se jkunu accountable lejn id-direttorat. Jekk f'każ li l-internal auditor ma jaqbilx ma' dak li jiddeċiedi l-permanent secretary, l-internal auditor se jissottometti r-rapport tiegħu mhux lil-Ministeru tal-Finanzi imma lid-direttorat? 

MR. PACE: Lid-direttorat, pero' d-direttorat mhux se jaġixxi hu. Hemm il-board fuqu imbagħad ovvjament jitkellem mal-permanent secretary biex jippruvaw jaslu to a middle point. Jiġifieri m'hemmx konfrontazzjoni f'din il-ħaġa.

ONOR. CHARLES MANGION: M'hijiex kwestjoni ta' konfrontazzjoni, hija kwestjoni ta' nuqqas ta' qbil u xi ħadd irid jidħol bħala arbitru fin-nofs. Sa ċertu punt il-funzjoni ta' l-internal auditor se tinbidel radikalment. Issa qisu se jkun, biex ngħidulu hekk, il-watch dog...(Interruzzjonijiet)

MR. PACE: Ejja nsejjħulu l-watch dog ta' ġewwa.
ONOR. CHARLES MANGION:... u jaħdmu minn barra hemm istituzzjonijiet finanzjarji ukoll fejn ikollhom l-internal auditors tagħhom li jissottomettu r-rapport.

THE CHAIRMAN: Aktar kummenti dwar dan is-suġġett? (Onor. Membri: No) Nirringrazzja lis-Sur Pace. L-item li jmiss huwa dwar il-bank reconciliation tal-Public  Accounts li kif qed jingħad hawnhekk fl-executive summery ilha ma ssir minn Ġunju ta'l-1992. L-item konċernat jistab f'aktar dettal f'paġna 56. Ma nafx jekk is-Sur Scicluna jixtieqx isejjaħ lil xi ħadd.

MR. J.G. GALEA (Awditur Ġenerali): Mr Chairman naħseb li din iddiskutejniha fl-ewwel meeting meta konna qbadna dawk iż-żewġ issues li jaqgħu speċifikament taħt id-departimental issues. GĦalkemm it-teżorier qiegħed hawn jidhirli li diġa tkellem fuqha.

THE CHAIRMAN: Hawn xi ħadd li forsi għandu xi punti li ma qajjimx dakinhar? (Onor. Membri: No) Mela l-item li jmiss qiegħed f'paġna 42 'Advances for Travel Abroad'". Nista' nibda jien b'intervent fuqha. Hawnhekk jirriżulta li sal-15 ta' Ottubru kien għad hemm 104 każi ta' dokumenti biex jiġi verifikati dwar travel advances. Xtaqt nistaqsi lill-Awditur Ġenerali jekk sarx improvement minn dak iż-żmien l'hawn. Jekk kien hemm improvement, kemm għad hemm travel advances li għadhom ma ġewx accounted for?

MR. J.G. GALEA: Mill-15 ta' Ottubru il-104 saru 79, u dan qed nitkellmu sal-lum.

THE CHAIRMAN: Mir-rapport jidher li l-main defaulter għal xi raġuni jew oħra huwa  d-Dipartiment tas-Saħħa. Fil-fatt dan id-dipartiment għad għandu preżenzi mhux accounted for mhux biss fir-rigward ta' l-1998 imma li jmorru lura għall-1996 u għall-1997. Naf li llum m'għandniex rappreżentant tal-Health Department, imma jista' forsi l-Awditur jagħtina xi ħjiel għaliex l-outstanding advances fil-Health Department huma sproporzjonati anke meta paragunati ma' dipartimenti oħrajn bħall-Foriegn Affairs?

MR. J.G. GALEA: Aħna nikkompatixxu ma' ċerti diaprtimenti minħabba n-natura ta' l-istess operat tagħhom. Dan id-dipartiment għandu tobba u nurses ġejjin u sejrin barra kemm għal xi konferenza kif ukoll biex jiġu trained. Minkejja dan jiena ma nistax niskolpihom kompletament li ma jkunx hemm viġilanza aktar qawwija minn naħa tad-dipartiment. Waħda mill-problemi hija li l-accountant officer javvanza ammont ta' l-flus pero' wara jiġri li jiġi lura l-professur, it-tabib jew in-nurse li mar fuq training u l-accountant officer ikollu javvanzalu aktar. Id-diffikulta' ta' l-uffiċċju tiegħi hija li naraw li dawk il-flus ġew settled, jew għandu jieħu jew għandu jagħti. Irid jingħata rendikont eżatt ta' kif intnefqu dawk il-flus li ġew avvanzati. Issa min-naħa tagħna, bħalma nirrepetu bosta drabi, aħna nosservaw ċerti nuqqasijiet. Ġieli nagħtu parir x'għandu jsir ukoll. Bħalissa aħna qed nitkellmu fuq il-Health Department u nerġa' ngħid li nikkompatixxi magħhom pero' dan id-dipartiment irid isib mod esuberanti biex jagħti r-rendikont kif jitolbu r-regolamenti. GĦalija fi żmien xahar li l-individwu jasal lura jrid jagħti rendikont ta' x'għamel.

MR. CHAIRMAN: Forsi aktar inkwetanti minn hekk huwa l-fatt li fl-ewwel paragrafu ta' paġna 45 jintqal illi hemm madwar 462 advances li jkopru iż-żmien minn 1980 sal-1997 u għandhom face value ta' Lm367,000. Dawn għadhom sal-lum ma ġewx approvati jew għax ma ġewx sottomessi d-dokumenti relevanti jew għaliex l-audit queries li saru min-naħa tagħkom għadhom ma ġewx sodisfatt kif suppost. Hemm xi breakdown by department jew by ministry ta' dawn il-kontijiet pendenti li jmorru lura 20 sena?

MR. J.G. GALEA: Aħna għandna dak il-breakdown imma m'huwiex qiegħed hawnhekk.

THE CHAIRMAN: Napprezzaw jekk f'okkażjoni oħra tgħaddilna l-informazzjoni neċessarja.

MR. J.G. GALEA: Bil-qalb kollha.

THE CHAIRMAN: Is-Sur Scicluna.

MR. SCICLUNA: Rigward dawn l-outstanding advances il-Ministeru tal-Finanzi bħalissa qed jipproponi li jieħu azzjoni. Irrid infakkar li sa qabel l-1993 l-advances kienu joħorġu minn below the line tat-Teżor u kien responsabbli direttament il-Ministeru tal-Finanzi. Issa qed nipproponu li noħorġu ċirkolari fejn inħabbru li tittieħed azzjoni. Hawnhekk hawn is-Sur Vince Grech, id-Direttur Ġenerali li qed jaħdem fuqha u forsi jista' jagħti rendikont aħjar tagħha.

MR. GRECH (Director General, Financial Administration): Hawn qed nirreferu għall-advances għat-travel li kienu ħarġu mit-Treasury Clearance Fund sal-31 ta' Diċembru 1992. L-advances li kienu jsiru kienu jinħarġu minn hemmhekk imbagħad wara jiġu kkreditati lura mill-line item of expenditure tat-travel mir-recurrent vote tal-ministeru jew tad-dipartiment konċernat. Wara l-1 ta' Jannar 1993, the accounting procedure was delegated to the permanent secretary jew inkella lill-kap tad-dipartiment konċernat u beda jiċċarġja mill-ewwel mill-vot rikorrenti tiegħu. Il-pendenzi li qed nitkellmu fuqhom bħalissa huma dawk li kienu ħarġu mit-Treasury Clearance Fund u għadhom uncovered.

  Mr. Chairman, il-bilanċ eżatt bħala valur sal-31 ta' Diċembru 1999 huwa ta' Lm141,500. Issa għaddew seba' snin minn meta nbidlet il-proċedura u ċ-chances li tirkuprahom ma tantx huma kbar wisq. Barra minn hekk il-maġġor parti tad-defaulters la huma public officers u lanqas non public officers. Dawn ikunu holders of political office jew inkella delegazzjonijiet u uffiċjali individwali tal-gvern. Il-maġġor parti tagħhom m'humiex serving allura aħna effettivament se noħorġu ċirkolari fejn qed nagħtu direttivi lill-permanent secretaries u lid-diretturi ġenerali kollha across goverment biex l-advances li m'humiex magħluqa u jirrigwardjaw non serving defaulters - jiġifieri members and holders of political office, members of the judiciary and public officers -  għandhom jiġi written off. Issa r-writing off tagħhom ma jsirx sempliċiment with the stroke of a pen u allura qed nagħtu instructions lill-permanent secretaries biex jiddebitaw il-line item of expenditure tat-travel tagħhom u jikkreditaw l-advance minn fejn kienu ħarġu oriġinarjament. Imbagħad the public funds represented by that advance still uncovered will be written off skond l-awtorita' li għandhom il-permanent secretaries taħt il-financial regulations li ġew emendati s-sena li għaddiet.

  Fir-rigward ta' advances ta' public officers who are still serving aħna qed ngħidu illi jekk tinqala' ċirkostanza fejn dawn il-public officers jeħtieġ li jsiefru fuq xogħol tal-gvern dawn ma jitħallewx isiefru qabel ma jħallsu dawk l-advances li għadhom mhux magħluqa. Din hija miżura li diġa bdiet titħaddem fil-Ministeru ta' l-Affarijiet Barranin, qed ikollha ċertu eżitu pożittiv u ma narawx li m'għandhiex titħaddem right across goverment. Dik hija s-sitwazzjoni llum.

THE CHAIRMAN: Aktar kummenti? L-Onor. Farrugia.

  ONOR JEAN PIERRE FARRUGIA: Hawnhekk jingħad ċar u tond li meta l-lukanda tiġi ibbukjata via l-Air Malta l-prezzijiet ikunu ħafna aktar raġonevoli. Per eżempju hawnhekk jingħad li jekk tiġi bbukksata lukanda through Air Malta jitħallsu LStg 90 u jekk le jitħallsu LStg 145 li hu twice as much. Din il-ħaġa taffettwa l-finanzi tal-pajjiż doppjament għaliex l-ewwelnett il-prezz huwa d-doppju u t-tieni nett għaliex ovvjament il-linja nazzjonali ta' l-ajru tagħna ddaħħal ċertu income meta l-bookings isiru through it. Jiena ma narax għaliex m'għandux ikun hemm regolamenti li jesiġu li l-lukandi jiġu bbukjati bilfors through l-linja nazzjonali ta' l-ajru. 

THE CHAIRMAN: Jien naħseb li dan hu suġġeriment f'waqtu ħafna għaliex kull min hu familjari ma' l-ivvjaġġar jaf li meta individwu jew organizzazzjoni tmur tibbukkja direttament f'lukanda u taqbeż it-travel agency japplikawlek dak li jissejjħu r-rack rates li jkunu  ferm aktar għolja minn dawk ir-rati li jkunu kapaċi jinnegozjaw it-travel agencies konċernati. Jiena naħseb li kif issuġġerixxa l-Onor. Farrugia forsi jkun opportun li jkun hemm regolamenti aktar binding u aktar ċari dwar dan kif ukoll fl-opinjoni tiegħi dwar il-klassi ta' lukandi li fihom għandhom isiru l-bookings. 
 Hawnhekk qed jintqal li l-Uffiċċju ta' l-Awditur qed isibha diffiċli biex jistabbilixxi jekk klassi ta' hotel li tkun ġiet ibbukjata minn ċerti uffiċjali tal-gvern tkunx in konformita' mar-regulations. Jiena naħseb li aktar ma jkun hemm linji gwida ċari anqas ikun hemm misinterpretazzjoni u tiġbid tar-regoli nfushom. 

MR. J.G GALEA: Mr. Chairman, effetivament il-Finanzi ħarġu ċirkolari fejn qed isostnu li meta jmorru l-Ingilterra jridu jibbukjaw through Air Malta. Il-wording ta' din iċ-ċirkolari ma nafux eżatt imma probabilment din il-ħaġa tapplika għal fejn l-Air Malta għandha ċerti arranġamenti diġa'.

 ONOR. JEAN PIERRE FARRUGIA: L-Air Malta għandha arranġamenti ma' ħafna postijiet.

MR. J.G. GALEA: Preċiżament, pero' wieħed mill-point of arrivals ta' ħafna delegazzjonijiet ħafna drabi jkun Londra u jkun tajjeb li jaraw li jindirizzaw hemmhekk u jaraw kif imorru minn hemmhekk.

 It-tieni punt li nixtieq nagħmel hu li jien bħala watch dog nikkonfondi fis-sens li meta ma nsibux soluzzjoni u jgħaddi ż-żmien il-Finanzi m'għandhomx mod ieħor ħlief li jagħmlu r-write off. Jien inħoss li qabel ma jsir ir-write off għandu jsir eżawriment tajjeb. Ladarba jsir write off dawn il-flus żgur li ma jinġabrux - allavolja xi uħud minnhom anke jekk ma jsirx write off xorta mhux se niġbruhom minħabba perscriptions - u allura jiena nixtieq li d-dipartimenti jagħtu spinta fuq din il-ħaġa u naraw kif nagħmlu biex dawn ma jaqgħux f'arretrati u  jkomplu jiżdiedu ma' l-arretrati li hemm diġa'.

THE CHAIRMAN: L-Onor. Mangion.

ONOR. CHARLES MANGION: F'paġna 46 hemm referenza għall-ministerial delegations u huwa inkwetanti l-fatt li l-ministerial delegations jitħallsu against actual expenditure imma effettivament ċerti uffiċjali fuq dawn id-delegazzjonijiet kienu qed jirċievu wkoll is-subsistence allowance in direct violation ta' l-Estacode. GĦandna xi indikazzjoni kemm jammontaw l-overpayments li saru? U jekk hemm persuni responsabbli tal-violation ta' l-Estacode minħabba li awtorizzaw dan is-subsistence allowance, ittieħdu xi passi biex dan ma jirrepetix ruħu? Jekk ma jsirx hekk l-affarijiet se jibqu għaddejjin.

  Barra minn hekk xtaqt niġbed l-attenzjoni li xi sena ilu l-Awditur Ġenerali kien għamel analiżi estensiva tat-travelling allowances u kien għamel ukoll xi numru ta' rakkmandazzjonijiet. Dawn ir-rakkomandazzjonijiet ġew komunikati lill-Finanzi for implimentation? 

MR. J.G GALEA: Is-Sur Paul Mallia, manager in charge jista' jagħtikom daqxejn ta' backgound.

MR. MALLIA (Audit Manager): F'paġna 47 hemm li fit-18 ta' Novembru 1999 ħarġet ċirkolari min-naħa tal-finanzi li indirizzat ħafna mill-problemi. Il-punt li qajjem l-Onor. Mangion fuq ministerial delegations ukoll ġie indirizzat. Aħna konna qed nikkontendu li l-expenses tal-ministru u n-nies li jkun hemm miegħu ikunu on actual base - dak li jonfqu sakemm jagħtu l-irċevuti - pero' l-Finanzi ma qablux magħna dwar jekk min imur mal-ministru għandux dritt li jieħu xi allowance ukoll. Infatti f'din iċ-ċirkolari li ħarġet għamluha ċara li min imur on a ministerial delegation ikun entitled to half the subsistence allowance (Interruzzjonijiet) Pero' they are opting for it kollha. Issa l-problema rranġawha u kważi kollha they are claiming for the subsistence allowance. Ovvjament jekk dawn ikunu mal-ministru u jkun hemm ġurnata partikolari meta dawn ikunu mistednin uffiċjalment for lunch jew dinner dawn suppost li skond ir-regolamenti jnaqqsu one third ta' l-allowance. Aħna din qed insibuha diffiċli minħabba l-fatt li huwa kważi impossibbli niċċekjaw jekk dawn kellhomx a free dinner or lunch. Aħna għandna din il-problema, pero' issa they are claiming it and it is allowed within the new regulations.

THE CHAIRMAN: Is-Sur Scicluna

MR. GRECH: Maċ-ċirkolari li ħriġna aħna tat-18 ta' Novembru 1999 kien hemm allaċċjati l-guidelines li kienu bejn wieħed u ieħor ir-rakkmandazzjonijiet li għamel l-Awditur. Fuq il-hotels ukoll hemm klawsola fejn qed nispeċifikaw il-kategorija tal-lukanda li kull public officer huwa intitolat li joqgħod fiha. Superior 1 huwa intitolat li joqgħod f'4 jew 5 star u superior 2 huwa intitolat għal 2 jew 3 star.

 Irrid ngħid ukoll li m'huwiex dejjem faċli li you go through Air Malta biex tibbukja l-lukanda speċjalment fejn ma tkunx qed topera l-Air Malta.

THE CHAIRMAN: L-Onor. Cilia.

ONOR. JOE CILIA: Xtaqt nistaqsi dwar l-actual travel. Jien jidhirli li jeżisti xi forma ta' arranġament bejn l-Air Malta u l-gvern li jingħataw xi 50% refunds fuq travel cost. In vista ta' dan il-50% rebate, huwa obbligatorju li jintużaw is-servizzi ta' l-Air Malta - ovvjament fejn topera l-Air Malta - jew hija xi ħaġa optional? 

MR. GRECH: Iva, huwa obbligatorju.

ONOR. JOE CILIA: Naħseb li din il-ħaġa hija konformi mas-suġġeriment li għamel l-Onor. Farrugia f'dak li għandu x'jaqsam ma' booking ta' lukandi pero' l-argument aktar jagħmel saħħa fejn hemm titjiriet mal-linja nazzjonali għax finalment dawn huma flus li għallinqas jerġgħu jmorru għall-ekonomija tagħna. 

MR. GRECH: Jinqalgħu ċirkostanzi li mhux dejjem tista' tuża l-Air Malta minħabba t-time factor jew minħabba li l-Air Malta ma tkunx qed jagħmel flights għal destinazzjoni partikolari fil-ġurnata meta trid issir is-safra. Ikollok ukoll kwestjonijiet ta' direct flights u f'dik iċ-ċirkostanza jkun iżjed ekonomiku li ma tużax l-Air Malta 

  ONOR. JEAN PIERRE FARRUGIA: Dwar flights nifimha, imma dwar il-hotels ma nifimhiex għax l-Air Malta għandha persentaġġ fuq il-hotels.

ONOR. JOE CILIA: Sakemm ma jgħidlekx li lukanda partikolari hija bbukkjata diġa'.

 ONOR. JEAN PIERRE FARRUGIA: L-Air Malta tieħu persentaġġ fuq il-flus għal stay fil-lukanda li tkun ibbukkjat hi. Jiġifieri nkunu qed ngħinu l-ekonomija ta' pajjiżna stess jekk nużaw l-Air Malta anke għall-bookings ta' hotels.  

ONOR. JOE CILIA: Ħafna drabi jekk wieħed jara l-interconnecting flights jista' jagħti l-każ ukoll li l-flights minn linji nazzjonali oħra jkunu orħos minn dawk ta' l-Air Malta imma jekk l-Air Malta tagħti 50% refund hemmhekk jiġi jaqbel lill-istat jekk wieħed juża l-Air Malta.

THE CHAIRMAN: L-Onor. Mangion.

ONOR. CHARLES MANGION: Nerġa' nirreferi għall-punt li nqala' fuq il-ministerial delegations. Jekk fhimt sew lis-Sur Grech dan qal li kien hemm xi uffiċjali li jiffurmaw dawn il-delegazzjonijiet li tħallsu kemm ta' l-actual kif ukoll is-subsistence allowance. (Interruzzjonijiet) Jiġifieri effettivament m'hemmx kwestjonijiet li kien hemm min fil-passat ħa tnejn jew hemm xi claim biex wieħed japprovhom biex jinġabru? GĦax hawnhekk hawn li l-NAO qed jinsisti li dawn jinġabru.

MR. MALLIA: Kien hemm każi fejn għamlu claim ta' half subsistence u aħna għidna li they are being paid the actual and they are not entitled for the half subsistence. Meta qajjimna dan il-każ qalu li huma mhux dejjem ikollhom official dinners jew lunches allura they are entitled for half subsistence. Aħna kellna diffikulta' kbira biex niċċekjaw din il-biċċa xogħol. Aħna fejn se nkunu nafu, jekk ma jgħidulniex?

ONOR. CHARLES MANGION: Id-direttivi l-ġodda qed ikunu esegwiti?

MR. GRECH: It-travelling qed jiġi amministrat mill-permanent secretary responsabbli fil-ministeru u wieħed għandu jifhem li qed jiġu osservati dawn il-guidelines li ħarġu f'din iċ-ċirkolari.

THE CHAIRMAN: Aktar kummenti fuq l-item tat-travelling? 

 ONOR VICTOR GALEA PACE: F'kull ministeru ma jkunx hemm xi ħadd responsabbli direttament fuq dawn l-affarijiet? 

MR. GRECH: Iva, hemm id-Director of Corporate Services li biex ngħid hekk jikkordina dan it-tip ta' nfiq across the ministry. Naturalment hemm ukoll l-accounting officer fil-ministeru jew fid-dipartiment li taħtu jaqa' l-vot minn fejn se tiġi charged l-ispiża. Pero' finalment huwa l-permanent secretary li jawtorizza is-safra. 

 ONOR VICTOR GALEA PACE:: On the instruction of the minister or of the parliamentary secretary?

  MR. GRECH: Jekk ikun hemm lok li jiġi konsultat il-ministru allura jiġi konsultat pero' huwa l-permanent secretary li jawtorizza s-safra. 

  ONOR VICTOR GALEA PACE: Jekk il-persuna indikata ma tipproduċix il-vouchers, min hu responsabbli?

MR. GRECH: Il-proċedura taħdem hekk. Jekk jiena se nsiefer l-accounting officer javvanzali - u hemm kriterji ben stabbiliti - subsistence allowance skond il-pajjiż li se nkun sejjer u skond jekk hux se nagħmel option fuq subsistence jew half subsistence skond il-każ. Huwa javvanzali l-flus, jagħmilli stima u jien insiefer u nuża minn dawk il-flus. Il-parti li nuża irrid nagħti rendikont ta' kif użajtha u l-parti li mhux se nuża rrid nirrifondiha. Dak huwa dak li qed ngħidu meta tagħlaq l-advance.

 ONOR VICTOR GALEA PACE: U jekk ma jipprovdihomx? 

 MR. GRECH: Hemmhekk tibda kwestjoni miegħu biex inġegħluh jirrifondihom.

 ONOR VICTOR GALEA PACE: Il-persuna li ssiefer?

MR. GRECH: Iva.

 ONOR VICTOR GALEA PACE: GĦaliex il-persuna li ssiefer?

MR. GRECH: GĦax hi responsabbli biex tagħti rendikont tal-flus li ġew mislufa lilha.

 ONOR VICTOR GALEA PACE: Lil min trid tagħti rendikont?

MR. GRECH: Lill-accounting officer tal-ministeru responsabbli.

 ONOR VICTOR GALEA PACE: Allura lill-accountant trid iżżommu responsabbli li jiġborhom hu.

MR. GRECH: Iva, dażgur, ukoll.

THE CHAIRMAN: L-Onor. Farrugia.

ONOR. JEAN-PIERRE FARRUGIA: Inti għidt li wieħed jista' juża l-allowances kollha u jista' ma jużahomx kollha. Bħala persentaġġ kemm hemm li ma jużawhomx kollha?

MR. GRECH: L-ammont ta' subsistence allowance huwa kkalkolat skond il-pajjiż u skond in-numru ta' ġranet. Jekk se tieħu full subsistence allowance, il-lukanda fejn se tmur se tħallasha int. Tista' biex ngħid hekk torqod fuq bank fi ġnien, affari tiegħek. Jekk trid tmur f'lukanda deluxe dik affari tiegħek ukoll. Inti għandek full subsistence u tagħmel minnha li trid. Jekk inti se tieħu l-half subsistence allowance, il-lukanda jħallasha l-gvern. Iġġib il-kontijiet u l-accounting officer jagħtik il-flus f'idejk minn qabel biex inti tkun tista' tħallas il-lukanda u tagħti rendikont tal-pagamenti li tkun għamilt. Il-half subsistence allowance li inti tkun intitolat għalih huwa għall-għejxien, jiġifieri għall-meals u affarijiet oħrajn. Imbagħad jekk ikun hemm xi spejjeż straordinarji bħal bżonn ta' taxi dak intitolat li tużah ukoll pero' dejjem irid ikollok l-irċevuta għal dik in-nefqa.

ONOR. JEAN PIERRE FARRUGIA: Ikun hemm każijiet fejn l-allowance ma tintefaqx kollha?

MR. GRECH: Jekk inti intitolat għal full  subsistence allowance u ma tonfoqhomx kollha dik tista' żżommha għalik. Fuq il-half subsistance allowance ukoll. Jekk għall-grazzja ta' l-argument jien ma niekol xejn kemm indum hemmhekk jew niekol fast foods biss inkun qed niffranka mill-allocation allowance li għandi għall-meals u dak li niffranka nista' nitfgħu fil-but.

THE CHAIRMAN: Aktar kummenti? (Onor. Membri: No) L-item li jmiss jikkonċerna VAT invoices jew fiscal receipts. Dan konna għamilnih fil-bidu jiġifieri nistgħu ngħaddu għall-item dwar l-inventarji f'paġna 19. Hawn kummenti fuq dan l-item? L-Onor. Cilia.

ONOR. JOE CILIA: Ħafna drabi ssib ħafna shifting ta' affarijiet li jagħmilha diffiċli biex wieħed iżomm inventarju kordinat b'mod li wieħed jixtieq. L-ewwelnett il-ħtieġa ta' l-inventarju kemm hi regolari? Din hemm xi ħaġa stipulata kull sena, kull sitt xhur jew kull sentejn? 

  Ħafna drabi wkoll ċerti pitturi jittieħdu mill-mużewijiet biex isebbħu ċerti ministeri jew dipartimenti. Bejn tibdil tal-ministeri u tibdil fl-amministrazzjonijiet isir diffiċli li wieħed jagħmel tracking. Tista' tgħidli jekk għandkomx ħafna minn dawn l-istanzi jew x'tip ta' diffikulatjiet qed tiltaqgħu magħhom biex tikkumbattu din il-ħaġa? 

MR. SCICLUNA: Fil-fatt għadhom kemm ħarġu regolamenti ġodda dwar l-inventarji li jagħmlu catering għal dawn it-tip ta' sitwazzjonijiet. Hawnnhekk għandna l-uffiċjal konċernat, li huwa s-Sur Manuel Camilleri u naħseb li jista' jespandi aktar u jagħti rendikont ta' l-iżviluppi li saru fuq l-inventory regulations waru r-rapport ta' l-Awditur.

THE CHAIRMAN: Is-Sur Camilleri.

MR. CAMILLERI: Tajjeb li wieħed jgħid li rridu naraw din il-kwestjoni fil-kuntest li se ndaħħlu accrual accounting fil-gvern f'Jannar ta' l-2003. Biex nippreparaw it-triq għal accrual accounting qegħdin nieħdu żewġ aspetti fix-short term. Dawn huma l-inventory control - li qed ngħidulha asset management - u d-debtors and creditors. L-inventarju qed insejħulu asset management għax issa se jieħu a financial aspect fejn taħt il-cash basis qed nagħmlu l-lista ta' x'suppost hemm fil-gvern. Taħt l-accrual accounting irid ikun hemm il-valur ukoll biex forsi wieħed ikun jista' jdaħħal il-kunċett tad-depreciation biex wieħed ikun jista' jagħmel planning ta' asset replacement fil-futur. 

  Fil-bidu ta' l-1999 il-Gvern kien għamel taskforce fejn hemm jien bħala chairman tagħha, hemm l-Accountant General, hemm l-Assistant Director mill-Policy and Planning tal-Ministeru tal-Finanzi, hemm bniedem mill-MEU bħala konsulent u hemm il-Project Manager tal-MITTS. Imbagħad għandna żewġ persuni oħra b'observor status. Wieħed huwa d-Deputy Auditor General u hemm membru tal-Malta Institute of Accountants. Fil-fatt għamilnihom observor status għax ovvjament l-awditur irid ikollu l-indipendenza vis-a-vis jekk jaqbilx ma' l-affarijiet li nkunu qed nagħmlu. Dan it-taskforce għamel redrafting ta' l-inventory regulations li kienu ħarġu fl-1997, għamel streamlining tagħhom u fl-istess ħin espandihom. Fl-1997 il-proċedura kienet komplessa għax ovvjament kien hemm ħafna ledgers u subsidiary ledgers miżmuma manwalment. Ovvjament fiż-żmenijiet tal-lum għandna t-teknoloġija. Aħna din il-ħaġa mhux qed nagħmluha bħala a technical issue  imma bħala  purely an accounting issue.

  Dawn l-asset management procedures ġew approvati minn National Audit Office u mill-Permanent Secretary tal-Ministeru tal-Finanzi u ovvjament jiddefinixxu r-responsabilitajiet tad-Director Corporate Services, tal-Heads of Departments, jiddefinixxu assets u jiddefinixxu l-proċeduri x'jiġri mill-missing inventories. Waħda interessanti hija li jaqsmu l-inventarju bejn normal inventory items, donated inventory items u dawk li semmejt inti bħala heritage items. Fil-heritage items, apparti mid-data base ta' l-inventory assets żidna wkoll sheet fejn kull heritage asset irid ikollha ritratt tagħha, kummenti minn esperti u jekk jista' jkun anke' l-valur.

 Ovvjament ir-regulations jidħlu wkoll fuq il-kwestjoni ta' kif għandhom jiġu vvalutati ċerti assets. Jekk inti per eżempju għandek ċertu xogħolijiet ta' arti trid tħallas somom kbar biex iġġib espert ħalli jagħmel valuation. Din il-ħaġa qed nieħdu ħsiebha wkoll. Li ġara huwa li dawn il-proċeduri ħarġu f'Novembru ta' l-1999 u tajna deadline li sa l-aħħar tas-sena 2000 lid-dipartimenti biex ikollhom l-inventarji up to date. 

  Normalment huma l-Finanzi jew l-OPM li joħrġu ċirkolari u r-responsabbilta' tintefa fuq id-dipartiment u tieqaf hemmhekk. Aħna għamilna follow-up action. L-ewwelnett ikkuntatjajna d-DCS's biex jinnominaw nies li se jieħdu ħsieb l-inventarji f'kull dipartiment ta' kull ministeru. Fil-fatt tawna lista ta' ftit aktar minn 350 uffiċjal għax ċerti dipartimenti kellhom aktar minn persuna waħda. Xi ħaġa li wieħed irid jinnota hija li ħafna minn dawn in-nies m'humiex full time fuq dawn l-inventory items u din hija ħaġa inkwetanti. Ladarba kellna din il-lista, f'Jannar u Frar għamilna seminars għal dawn in-nies biex nispjegawlhom kif għandhom iżommu l-inventarju, spjegajna speċifikament kif għandhom iżommu il-coding system u anke għamilna speċi ta' seminars għan-nies ta' GĦawdex. Ħassejna wkoll li kien hemm bżonnijiet speċjali fil-Health Department u fl-isptarijiet għax hemmhekk hemm daqxejn ta' problema. Wara din għamilna monitoring biex naraw jekk hux qed jagħmlu l-inventarju. Dan il-monitoring qed isir through id-DCS's għax jekk noqgħod nikkuntattja kull dipartiment individwalment ma nasal imkien. Aħna tlabna status reports department by department biex naraw fejn qedgħin, fil-fatt id-deadline kienet sa nofs dan ix-xahar u nista' ngħid li sebgħa minn 13-il ministeru rrispondew. Kellna sitta li ma kellniex rispons mingħandhom u fil-fatt il-bieraħt lura bgħatna ittra ta' ringrazzjament lil dawk li rrispondew u lil dawk li ma rrispondewx fakkarnihom li għandhom l-obbligu li jżommu inventarju taħt il-cash basis system u li qed ipoġġu in jeopardy l-proċess ta' l-accrual accounting. Fil-fatt din il-korrispondenza saret through E-Mail fejn irrapurtajt lill-permanent secrettary tal-ministeri konċernati biex ikunu jafu x'inhi s-sitwazzjoni hemmhekk. 

  Issa rrid inkun naf jekk l-istatus reports humiex fir-realta' veru u jekk hemmx progress jew le. Jidher li hemm progress imma se nistaqsu għall-code classification tagħhom għax dik tagħtini indikazzjoni jekk id-dipartimenti hux qed jagħmlu progress. Following this inkunu f'pożizzjoni biex nagħmlulhom further seminars. Id-Dipartiment tas-Social Services diġa kitbuli din il-ġimgħa fejn qaluli li għandhom bżonn ta' aktar spjegazzjoni. Lil dawk se nkellimhom separatament imma ovvjament mill-exercise li se nagħmlu f'Lulju nkunu nafu eżattament fejn qegħdin.

 Jekk wieħed jara paġna 19 ta' l-Auditor's Report isib qegħdin nindirizzaw l-issues kollha hemmhekk. Issue nr. 4 fejn hemm propost li l-inventarju jiġi connected mad-departimental accounting system hija a long term objective, fis-sens li meta tasal is-sena 2003 it will be directly linked with the departimental accounting system. Ir-raġuni li ma għamilnihiex issa hi għax qed ngħidulhom biex jużaw
 an excel spreadsheet. Dan għaliex aħna nafu li l-excel hija available throughout goverment u m'hemmx kumplikazzjonijiet fiha.

  Kif għidtilkom ma rridx nagħmilha into a technical issue - għax inkella nibdew nintilfu fuq it-teknikalijiet u x-xogħol li jrid isir jintilef - imma rrid nagħmilha an accounting issue. L-areas li għandna problemi fihom għax għandna ħafna xogħol huma l-isptarijiet għax għandhom inventarju ta' apparat enormi, il-Public Works li l-istess għandhom spectrum ta' affarijiet u d-Dipartiment ta' l-Edukazzjoni. Apparti minn dawk it-tlieta l-affarijiet għandhom ikunu normali. 

THE CHAIRMAN: Nirringrazzjak ta' l-intervent interessanti tiegħek. L-Onor. Cilia.

ONOR. JOE CILIA: Qed ngħidu li sa l-2003 kull dipartiment irid ikollu inventarju aktar milli fil-fatt qed issir proċedura regolari li jiġi updated dan l-inventarju minn żmien għall-żmien. Speċi nitilqu bħala basic point li kullimkien irid ikun hemm inventarju.

MR. CAMILLERI: GĦalkemm il-proċeduri ta' l-inventarju ilhom jeżistu, li qed jiġri hu li d-dipartimenti mhux qed iżommuhom up to date. Fil-fatt uħud minnhom lanqas biss għandhom inventarju. Waħda mill-problemi li għandu l-gvern hija ovvjament li l-accounting function m'hijiex qed tingħata l-attenzjoni li għandha tingħata. Ir-raġuni hija ovvjament li d-dipartimenti jindirizzaw il-bread and butter issues tagħhom. Per eżempju l-Commisioner of Inland Revinue se jikkonċentra biex niġbor ir-revenue u l-accounting function iħalliha fil-ġenb. Ovvjament meta nidħlu fuq l-accrual accounting, l-accounting function trid tiġi aktar importanti. Fil-fatt meta tajna dawn is-seminars għamilna żewġ affarijiet. Waħda kienet li nispjegaw dawn il-proċeduri u l-oħra  kienet li nispjegaw il-kunċett ta' l-accrual accounting biex in-nies li qed jagħmlu l-inventarju jifhmu l-importanza tax-xogħol tagħhom. Ħafna min-nies m'humiex nies ta' ċerta statura pero' jekk bniedem turih l-importanza tax-xogħol tiegħu u li x-xogħol tiegħu huwa apprezzat dan jibda' jieħu interess kbir. Fil-fatt mill-feedback rajna li għalkemm ħafna nies li ġew innominati m'għandhomx standard għoli ħafna xorta kienu pożittivi ħafna. Tajjeb li wieħed jgħid ukoll li in parallel ma' din il-Gvern ikkummissjona an accounting firm through a tender biex noħorġu dak li nsejjħulu l-goverment accrual standards and guidelines. Dan ifisser li għall-ewwel darba l-Gvern se jkollu accounting standards tiegħu. Ovvjament se jkunu by the international accounting standards u ovvjament il-European Union accounting standards se jieħdu preċedent. Dawn se jkunu miktuba b'mod li m'għandekx għalfejn tkun a warrant holder biex tifhimhom.  

THE CHAIRMAN: Aktar kummenti? L-Onor. Mangion.

ONOR. CHARLES MANGION: Waħda mill-aktar elementi inkwetanti hija li r-rakkmandazzjonijiet li jagħmel l-awditur fl-annual report ma jiġux implimentati. Inti tajtna rendikont ta' l-accrual system li qed issir biex naqilbu on a cash basis fis-sena 2003 pero' remedial action għan-nuqqasijiet u r-rakkmandazzjonijiet li kien għamel l-awditur fir-rapport ta' l-1997 ftit li xejn kien hemm. Tista' tgħidilna jekk itteħdux xi passi biex din ir-remedial action tibda tittieħed? L-awditur qed jgħid li dak li rrakkmanda ma ġiex implimentat. Nixtieq il-kummenti tiegħek dwar dan.

  MR. CAMILLERI: M'hijiex il-funzjoni tiegħi li nattwa ir-rakkmandazzjonijiet ta' l-awditur, dik hija l-funzjoni ta' kull dipartiment. Aħna issa ħriġna proċeduri ġodda ta' l-inventarju u dawn qed jitwettqu. Fil-fatt il-punt li enfasizzajt hu li aħna ma ħriġniex ċirkolari u daqshekk, qisu r-responsabbilta' tiegħi għamiltha u issa it's up to the departments. Aħna qed nagħmlu l-monitoring u l-follow up action. Ovvjament  lil dawn in-nies se ndejquhom għax ħadd ma jieħu pjaċir jirċievi ittra pero' jien qed nagħmilha b'mod li mhux se noqgħod nibagħtilhom ittra kull ġimgħa. L-ewwel ħallejt tliet xhur minn meta għamilna s-seminar... Trid tiftakar ukoll li l-Gvern huwa entita' kbira allura r-rata ta' absorbtion tal-ħaddiema ma timxix bl-istess pass li rridu nimxu aħna. Minħabba f'hekk aħna ħriġna ċ-ċirkolari f'Novembru, tajna ż-żmien biex huma jassorbixxu u jaraw x'se jkun hemm fiċ-ċirkolari, ħallejna sa Frar u mbagħad bdejna bis-seminars. Ħallejnihom fil-liberta' tagħhom fis-sens li fejn kien hemm in-nies li kellhom il-problema individwalment ġew jarawni - u jien kont mal-Project Manager tal-MITTS - u ddiskutejna l-problema tagħhom fuq bażi individwali. Issa ftit xhur wara bdejna nimbottaw u nagħmlu monitoring. Waħda mill-laqgħat li għamilna kienet mad-DCS's fejn għamilt ċerta pressure fuqhom biex jagħmlu l-inventarji. 

  Ovvjament at the end of the day - u għalhekk qed nibgħat kopja ta' l-ittri lill-permanent secretaries biex ovvjament ir-responsabbilta' tibda tinfirex - irridu nidentifikaw eżatt ir-responsabbiltajiet tad-DCS's u tal-heads of Departmens u anke tal-bniedem li qed jagħmel l-inventarju biex jekk dawn in-nies mhux qed jagħmlu x-xogħol tagħhom they risk disciplinary action. Issa jekk wieħed joħodiex that far, it is a different situation.

ONOR. CHARLES MANGION: Wieħed japprezza l-fatt li qed isir dan il-monitoring pero' llum għandek il-permanent secretaries li għandhom ir-responsabilitajiet anke dwar disciplinary action. Huwa l-Ministeru tal-Finanzi li jiġbed l-attenzjoni jew inkella l-Uffiċju tal-Prim Ministru? Fejn dawn in-nuqqasijiet jippersistu hemm xi mezz biex il-permanent secretary jara li dawn jiġu implimentati u jara li l-affarijiet jiġi esegwiti? X'inhu l-metodu?

MR. CAMILLERI: Iċ-ċirkolari ħarġet mill-Finanzi. Issa hawnhekk tibda l-integrazzjoni tas-sistemi li għandu l-gvern. Per eżempju l-gvern għandu l-pay performance system, l-assessment u hemm id-disciplinary action. Hemmhekk trid tiġi l-integrazzjoni ta' dawn is-sistemi fejn jekk dipartiment ma jwettaqx dak li hemm fiċ-ċirkolari they are in breach of the procedures tal-Finanzi and they could be open to disciplinary action or even their assessment in the pay performance agreement may be effected. Ovvjament aħna nistgħu ninfurmaw lill-permanent secretary ta' dak il-ministeru li mhux qed isiru imma it is not up to the permanent secretary jew aħna fil-Finanzi li actually nieħdu l-proċeduri kontra dawn in-nies.

ONOR. CHARLES MANGION: Imma huwa l-permanent secretary fil-ministeru konċernat li jieħu passi jekk l-uffiċjal tiegħu ma jesegwix. Issa jista' jkun hemm awtorita' ogħla li tiġi l-OPM li tieħu passi kontra l-permanent secretary jekk jonqos milli jesegwixxi. Din m'hijiex kwestjoni li wieħed iwaħħal fl-ieħor. L-idea hi li forsi wieħed jibda jifhem l-istruttura ta' responsabbilita' u xi ħadd f'xi stadju jgħid: Isma' jien responsabbli u qed nieħu azzjoni. Din hija xi ħaġa li tirrepeti ruħha fil-parlament u hawnhekk u naħseb li huwa tajjeb li dan il-kumitat jipprova jistabbilixxi xi forma ta' ġerarkija ta' responsabbilita'. GĦallinqas meta fil-futur ikollna rapporti fejn naraw li l-istess affarijiet qed jippersistu wieħed imbagħad jara x'rakkmandazzjonijiet ulterjuri jkun jista' jagħmel f'dan il-kumitat. Huwa minn dan l-aspett li qed nistaqsi dawn il-mistoqsijiet. 

MR. CAMILLERI: Ħaġa importanti f'dan ix-xogħol hija l-edukazzjoni tan-nies. Sfortunatament waħda mill-affarijiet hija li dan ix-xogħol ma jitqiesx importanti. Huwa għalhekk  li jkun hemm in-nuqqasijiet u mhux għax dak li jkun ma jkunux irid jagħmel l-affarijiet.

THE CHAIRMAN: Aktar kummenti?

ONOR. FREDRICK AZZOPARDI: Sur Camilleri fil-kumment tiegħek semmejt li hemm dipartimenti problematiċi fosthom il-Works, il-Health u l-Education. Qed isir xi ħaġa biex nieħdu ħsieb din il-problema?

MR. CAMILLERI: Fil-fatt f'Lulju rrid nagħmel eżerċizzju in konnessjoni ma dawn id-dipartimenti. Issa qed nagħtihom ftit breathing space. Irrid nara l-code classification system tagħhom kif inhi. Aħna għandna specific coding kif qassamnihom. Dik tagħti lili indikazzjoni jekk xi ħadd hux qed jaħseb fuq il-problema through d-dipartiment. B'hekk mill-istatus reports li qed jagħtuni nkun naf jekk fir-realta' hux qed isir progress. Jien naf li l-permanent secretary tal-Health Department f'GĦawdex kellu problema għax kellimt il-persuna involuta u indikajt lill-permanent secretary biex joqgħod attent. Irrid nammetti wkoll li jekk inti għandek sptar u poġġejt persuna waħda din il-persuna qed tpoġġiha dahra mal-ħajt. Minħabba f'hekk jiena kkuntatjat lill-permanent secretary, għidtlu li din il-persuna trid tagħmel xogħlha imma lanqas PC ma kellha. Fi-fatt bagħtli risposta li they are aware of the situation u qed jagħmlu l-kumitati biex isolvu dawn il-problemi.

ONOR. FREDRICK AZZOPARDI: Imma intom bħala entita' tistgħu tagħtuhom xi għajnuna?

MR. CAMILLERI: Fl-uffiċju aħna qedgħin żewġ persuni, id-Director General li huwa jien u s-segretarja tiegħi. Li qed nagħmel jien hu li qed inħalli l-bieb miftuħ biex dak li jkun jiġi u jistaqsi. Ovvjament ma nistax inqatta ġranet magħhom u li qed ngħidilhom hu li fejn għandhom veru problema forsi wieħed jista' jgħajjat an accounting firm biex din tkun tista' tgħinhom. Waħda mill-affarijiet li qed nagħmlu bħalissa huwa survey. Dan qed isir mill-SDO in conjunction magħna biex naraw il-kompetenza tan-nies tal-gvern fl-accounting. Waħda mill-affarijiet li qed nagħmel hija li I'm approaching l-SDO biex kmieni s-sena d-dieħla nibdew nagħtu accounting training lin-nies tal-gvern. L-accounting training li qed nagħmel jien huwa fuq livell avvanzat. Ma rridux a short term training course fejn bniedem tibgħatu tliet ġimgħat u joħroġ qisu għaddejjtu minn spin-dryer imma rridu li dan imur over a 15 or 18 month period għal ftit lectures fil-ġimgħa, lil dan jagħtuh l-assignments biex meta jispiċċa dan il-course ikollhom a good idea of what accrual accounting is all about. Jekk se ndaħħlu l-accrual accounting il-kompetenza fl-accountincy tal-Gvern trid tikber aktar milli hi fil-preżent.

ONOR. FREDERICK AZZOPPARDI: Irid jitbiddel il-kunċett.

MR. CAMILLERI: Irridu nbiddlu l-kultura u l-kunċett kollu.

ONOR. VICTOR GALEA PACE: Fuq accounting, jekk qed nieħdu bħala eżempju l-isptar, l-accounting isir tant strett li jkun possibbli tagħti breakdown at a point in time ta' kemm ġew mediċini, kif ħarġu u min ħadhom?

MR. CAMILLERI: Le, aħna qed nitkellmu fuq inventarju. Dan li qed isemmi inti huwa stock control ta' l-affarijiet li huma consumable li hija problema separata minn din. Din il-problema għadna lanqas biss qed inħarsu lejha.

ONOR. VICTOR GALEA PACE: Mela ejja naqilbuha fuq l-inventarju u nkomplu fuq l-isptar. Jista' jkun li fi stocktaking jew fl-inventarju ta' l-isptar ikun hemm mediċini li huma skaduti. GĦaliex għandna naċċettaw il-fatt li dawn jiskadu?

 Barra minn hekk xtaqt nistaqsi wkoll jekk street furniture jitteħidx bħala inventarju ta' dipartiment.

MR. CAMILLERI: Iva, any fixed tangible asset li għandu l-Gvern huwa inventarju, anke bini u artijiet. Fil-fatt din il-ġimgħa kont qed nitkellem ma' xi ħadd mill-agrikoltura u anke r-reservoirs huma inventarju.

ONOR. VICTOR GALEA PACE: Ikun hemm accounting ta' xkejjer tas-siment  jew ta' njam li sena wara l-oħra jintużaw fi kwantitajiet kbar?

MR. CAMILLERI: Kif għidtlek, il-materjal mhux qed jiġi tackled f'dan l-eżerċizzju. Mhux qed ngħid li mhux se jiġi tackled, imma mhux f'dan l-eżerċizzju. L-end product tal-materjal, iva. Jekk per eżempju d-Dipartiment ta' l-Edukazzjoni se jagħmel id-desks jew inkella l-Public Works se jagħmel xi għamara, dawn id-desks u l-għamara jridu jidħlu bħala parti mill-inventarju. Ovvjament il-valur tiegħu jkun il-cost accounting li jsarraf f'kemm intuża materjal u kemm kien hemm labour.

ONOR. VICTOR GALEA PACE: Il-materjal li jkun wrritten off jista' forsi jiġi utilizzat minn xi craft village jew craft centres. Jista' jkun li ħafna mill-oġġetti li jkunu written off ikunu ta' benefiċċju għalihom.

MR. CAMILLERI: U anke apparat bħal electronics jista' jmur fl-iskejjel. L-akbar problema li għandna hija bil-heritage items. Per eżempju kif se tagħmel valuation tal-Hypogeum?

ONOR. VICTOR GALEA PACE: L-inventarju jkun categorised? Jiġifieri jkollok dak li huwa tajjeb, dak li tan-nofs, etc?

MR. CAMILLERI: Kif nikklassifikawh huwa maqsum hekk. Fl-ewwel code tal-coding system hemm ċertu klassifikazzjonijiet ġenerali bħal bini, art, fixtures u affarijiet hekk. Imbagħad hemm is-subclassification code fejn għandek equipment u machinery of a certain type. Imbagħad hemm ċertu subclassifications oħra. Ir-raġuni li qed nagħmlu hekk hija li l-ewwel klassifikazzjoni hija fixed, kulħadd qed juża l-istess standard. Per eżempju jekk ikun hemm xi mistoqsija parlamentari fuq il-vetturi li għandna, l-informazzjoni tkun tista' tingħata malajr u anke meta noħorġu l-accounts ikun f'tip ta' standard li bniedem jista' jippubblikah. Meta tidħol fid-dettal tiġi xi ħaġa interna. Per eżempju ta' l-army mhux se jniżżlu kemm il-tip ta' arma għandhom, it's a security type of approach.

THE CHAIRMAN: Aktar kummenti?

ONOR. FREDERICK AZZOPARDI: Hanhekk issemmiet xi ħaġa li l-accounts personnel jiġu ordnati li jimxu mal-VAT regulations. Kemm qed jiġu osservati dawn ir-regolamenti kollha? GĦandkom xi feedback?
MR. CAMILLERI: Fuq il-VAT ma tantx nista' nirrispondik.

THE CHAIRMAN: Fuq l-inventarju ma jidhirx li hawn aktar kummenti. Naħseb li nistgħu ngħaddu għall-item li jmiss li huwa fuq unallocated stores. Xtaqt nistaqsi lill-Awditur Ġenerali jekk jistax jaġġornana għal dak li hemm referenza għalih f'paragrafu 31 li kellu jitwaqqaf board min-naħa tal-Ministeru tal-Finanzi biex jagħmel assessment reali tal-valuri tad-diskrepanzi f'dawk li huma unallocated stores holders u jiddetermina r-raġunijiet għaliex jeżistu dawn id-diskrepanzi. Inti fl-1 ta' Settembru ta' l-1999 kont ilmentajt li meta għamilt findout biex tara jekk dan il-board twaqqafx u x'terms of reference kellu inti kellek risposta fin-negattiv. Forsi tista' taġġornana f'dan ir-rigward. 

MR. J.G. GALEA: Bil-permess tiegħek hawn il-manager li jieħu ħsieb dawn l-affarijiet u jista' jagħtikom daqxejn ta' background. Is-Sur Peter Ferry.

MR. FERRY (Audit Manager) Safejn nafu aħna dan il-board għadu ma twaqqafx.

MR. GRECH: L-ewwelnett ħalli naġġorna daqsxejn il-pożizzjoni rigward dawn l-unallocated stores sa Diċembru 1999. F'Jannar ta' l-1999 konna bdejna b'bilanċ ta' Lm3.2 miljun bħala valur. Bħala book value ta' dawn l-istores matul is-sena irripagaw Lm920,000 jiġifieri l-bilanċ fil-31 ta' Diċembru ta' l-1999, book value, huwa ta' Lm2.2 miljun.

  Rigward il-board irrid ngħid li dan qed jitwaqqaf. Effettivament il-kompożizzjoni hija  magħmula mill-internal auditor fil-Ministeru tal-Finanzi bħala chairman u mir-rappreżentanti tad-Director of Contracts tal-Works Division rather than the Roads Department, il-manager tal-Printing Works u d-Director tat-Teżor. It-terms of reference huma bejn wieħed u ieħor dawk li rrakkomanda l-awditur fir-rapport tiegħu. Jekk tridni naqrahom nista' nagħtihom pero' din il-ġimgħa se toħroġ il-letter of appointment ta' dawn il-membri.

THE CHAIRMAN: Aktar kummenti?

MR. FERRY: Nistennew. L-uniku ħaġa li hemm hi li semmejna d-dikrepanzi fid-dipartimenti u x'jgħidu l-kotba tat-teżor u kemm fil-fatt huwa l-valur tagħhom. Il-problema tagħna hija waħda. Kif semma s-Sur Grech rigward safar u advances anke f'dan il-kas il-flus kienu jittieħdu mit-Treasury Clearance Fund u ovvjament meta kien joħroġ il-warrant kien jingħad li dan il-warrant irid jingħalaq, iġifieri l-flus iridu jerġgħu jidħlu hemm. L-uġiegħ ta' ras tagħna huwa li hemm ċerti flejjes li ma jistgħux jidħlu hemm. Jekk nieħdu per eżempju c-central supplies, għal dak li huwa stock ta' affarijiet kważi ma fadal xejn għax biegħu l-affarijiet li kien hemm.

MR. GRECH: Jekk mhux sejjer żball kien hemm katusi ta' ilma u affarijiet hekk.

MR. FERRY: Kien hemm tliet sales li l-book value tagħhom kien Lm764,000. Aħna ġejna nfurmati li minnhom ġabu bejn Lm60,000 u Lm70,000. Dan barra l-katusi, għax il-katusi kienu Lm105,000 li se jiġu written off. Kemm għal dawk il-Lm105,000 u kemm għal dik id-differenza ta' Lm700,000 il-flus iridu jiġu minn x'imkien. Din hija l-preokupazzjoni tagħna u waħda mir-rakkmandazzjonijet kienet biex il-board isib metodu kif...(Interruzjonijiet) Huwa veru li mill-consolidated fund, imma trid issib il-flus. 

MR. GRECH: Effettivament din hija storja antika taż-żmien meta kien jagħmel ix-xiri s-central supplies. Dawn l-affarijiet kienu jintużaw fuq il-proġetti kapitali u l-ispiża kienet tiġi charged fuq l-allokazzjoni għal dak il-proġett u imbagħad jiġi kreditat l-advance li jkun inħareġ mit-Treasury Clearance Fund. Dawn ħafna minnhom baqgħu pendenti. Per eżempju għandek il-karta tad-DOI li kienet tinxtara in bulk u skond ix-xogħol li jsir kull dipartiment iħallas għaliha. Jiġifieri l-invoice jinqasam fuq il-jobbing u fuq il-karta, u l-parti li tkun relatata mal-karta tiġi kreditata għand ta' l-advance. Effettivament fuqha biss din is-sena kien hemm Lm30,000 li ġew trasferiti lill-advance. Il-biċċa l-kbira minnhom dawn - qed nitkellmu fuq Lm770,000 - huma ta' bitumen tar-Roads. Dan kien jinxtara mis-central supplies u ma kienx ikun allokat fuq proġett partikolari jew programm ta' toroq u allura d-direttur tar-Roads li kien jagħmel dan ix-xogħol kien jieħu taħt il-period contracts.

 Din hija waħda mill-pendenzi li qed isemmi s-Sur Ferry u li rridu naraw kif se tingħalaq. Effettivament din is-sena għaddejna Lm825,000 biex ma ngħabbux lill-konsolidat bi spiża żejda biex minnha nikkreditaw dan l-advance, il-bilanċi ta' flus mill-konsolidat li ma jkunux minfuqa sa l-aħħar ta' dik is-sena qedgħin nużawhom biex nagħlqu dawn l-advances biex ma jkollniex għalfejn ngħabbu l-additional costs tal-konsolidat biex jingħalqu dawn l-advances. Hawnhekk qed nitkellmu fuq ammont sostanzjali ta' Lm2.2 miljun fl-aħħar ta' din is-sena. 

 Waħda mit-terms of reference li semma l-awditur hi:

 "to recommend on the basis of the findings in maximised use of the stores by government ministries and departments and public entities with the purpose of effecting cost benefits and therefore saving unnecessary expenditure and eventually the closure of their relevant advances."

 Dan hu parti mir-rakkomandazzjonijiet li hawn. Aħna qed nagħtuhom sitt xhur żmien għax dan mhux xi eżerċizzju faċli. Biss biss isiru żewġ internal reports. Qed ngħidu wieħed isir wara tliet xhur fis-6 ta' Ottubru u l-ieħor li jkun il-final report isir fit-12 ta' Jannar. Jiġifieri sa l-aħħar tas-sena jridu jagħlqu dan l-eżerċizzju. Nisperaw li nikkonkluduhom.

THE CHAIRMAN: L-Onor. Mangion.

ONOR. CHARLES MANGION: Mill-ispjegazzjoni li ta, s-Sur Grech donnu rrefera li d-diskrepanzi rriżultaw meta beda jiġi likwidat is-central supplies u bil-mod il-mod beda jagħmel is-sales favolużi li semma pero' jidher li l-problema li kienet teżisti fis-central supplies ġiet trasmessa fid-dipartimenti konċernati meta bdew jixtru huma direttament. Fhimt ħażin il-problema?

MR. GRECH: Parti essenzjali mill-problema kienet għall-Water Works fejn kien hemm numru kbir ta' kanen u katusi li kienu qed jintużaw (Interruzzjonijiet) Meta ppruvajna nittrasferuhom ma' l-assi lill-Water Services Corporation dawn qalulna li m'humiex kompatibbli mar-requirements il-ġodda li għandhom.

ONOR. CHARLES MANGION: Jiġifieri qed jibqgħu żejda.

MR. GRECH: Dawk tinħareġ offerta public għalihom.

MR. FERRY: Il-katusi huma ta' l-asbestos u ma jridhom ħadd. Kważi anke biex jarmuhom se jkollhom jonfqu spejjeż kbar. Dawk huma telf u għalhekk qed ngħidu li fis-central supplies hemm viċin il-Lm900,000. Dan barra li hemm ukoll ħafna arretrati li parti minnhom huma ta' korporazzjonijiet jew ditti li lanqas għadhom jeżistu. Dawn se jkunu written off ukoll. Kollox irid jagħmel tajjeb għalih il-konsolidat.

MR. GRECH:  It's a compound issue. Issa naraw il-findings ta' dan il-board imbagħad immorru minn hemm.

THE CHAIRMAN: Aktar kummenti? (Onor. Membri: No) Mela ngħaddu issa għall-kwestjoni tal-leasing flok purchasing ta' vehicles minn naħa tal-Ministeru tal-Finanzi. Jien għandi amment li f'xi stadju l-Ministeru tal-Finanzi kien tana xi rapport minn naħa tiegħu. Ma nafx jekk kienx għamlu bħala parlamentary question jew jekk kienx ta informazzjoni lil dan il-kumitat tramite l-audit office. Forsi l-awditur jista' jikkonfermali ftit. Min-naħa tal-Ministeru tal-Finanzi kellkom xi spjegazzjoni fuq din il-biċċa xogħol?

MR. J.G. GALEA: Min-naħa tal-Finanzi kellna feedback li l-query li għamilna studjawha fid-dettal u waslu għall-konklużjonijiet.

THE CHAIRMAN: Jidhirli li at some stage konna rajna xi workings tagħhom. Ma nafx jekk kinux bagħtulna xi korrispondenza mill-Ministeru tal-Finanzi stess. I stand to be corrected fuqha din il-biċċa xogħol. 

MR. J.G GALEA: Ma naħsibx li kellu jagħti hawnhekk ukoll (Interruzzjonijiet) Il-query li għamilna ġiet studjata mill-Ministeru tal-Finanzi u waslu għall-konklużjoni li kien hemm argumenti li s-sistema li bdew ma komplewhiex.

THE CHAIRMAN: Aktar kummenti fuq dan l-item? L-Onor. Cilia.

ONOR. JOE CILIA: Fir-rapport jintqal speċifikament li l-kirja ta' żewġ karrozzi ta' xi ministeru jew ta' xi segretarju parlamentari fuq ħames snin tammonta għal Lm35,000 għal kull karrozza, jiġifieri fuq Lm70,000. Dawn il-kirjiet twaqqfu meta ma tkomplietx is-sistema? Forsi intxraw xi vetturi oħra? 

MR. J.G. GALEA: Dawk iż-żewġ karrozzi li semmejt inti ġew għall-konoxxenza ta' l-uffiċċju tagħna permezz ta' kopja ta' ittra minn dipartiment li kien konċernat. Meta dħalna fiha - u dħalna f'ċertu dettal - bgħatna għall-kummenti tal-Ministeru tal-Finanzi. Wara li reġa għamel l-istudju l-Ministeru tal-Finanzi qabel magħna li ma kienx hemm value for money biżżejjed biex ikomplu b'dik is-sistema. Rigward dawk iż-żewġ karrozzi oriġinali forsi minn naħa tal-Finanzi jagħtuna l-aħħar pożizzjoni. Safejn nafu aħna dawn baqgħu kif kienu.

THE CHARIMAN: L-Onor. Farrugia.

ONOR. JEAN PIERRE FARRUGIA: Mit-tabella li hawn hawnhekk f'paġna 24 mhux qed insib l-ammont ta' flus li ntnefqu f'xiri ta' vehicles.

MR. MALLIA: Ix-xiri ta' karrozzi ma jaqax taħt dan l-item imma jaqa' taħt special expenditure. Fuq dan l-item ta' transport għandek il-petrol u dawn l-items kollha li jidhru hawnhekk.

ONOR. JEAN PIERRE FARRUGIA: Sar studju dwar jekk huwiex aktar finanzjarjament vijabbli li tinxtara karrozza flok tinkera jew vice versa?

MR. J.G. GALEA: Aħna fuq dak is-suġġett waqafna hemm għax meta eżaminajna l-operat u l-kalkolazzjonijiet li saru fuq dawk l-ewwel żewġ karrozzi sibna li ma kienx konvenjenti. Ma jfissirx li dik is-sistema m'hijiex tajba, imma meta tgħoddhom issib li ma qabilx li tikri at that price. Dan ma jfissirx li dik is-sistema hija kundannata jew inkella li aħna kontra tagħha imma sempliċiment f'dan il-kas ma kienx jaqbel.

ONOR. JEAN PIERRE FARRUGIA: Per eżempju safejn naf jien is-servizz ta' karozzi għall-imħallfin u l-maġistrati jinkrew. Hemm xi studju biex wieħed ikun jaf jekk hux aktar vijabbli li jibqa' s-servizz ta' kiri jew inkella jekk jaqbilx li jinxtraw karrozzi għall-imħallfin u l-maġistrati?

MR. J.G. GALEA: Din m'hijiex xi ħaġa li daħal fiha l-Ministeru tal-Finanzi pero'  jidhirli li l-Ministeru relevanti, jiġifieri dak tal-ġustizzja, għamel deċiżjoni fuqha riċentament.

MR. BONNICI (Deputat Awditur Ġenerali): Dawn se jkollhom government drivers at their disposal u karozzi li ma jkunux hired.

ONOR. JEAN-PIERRE FARRUGIA: Id-drivers ikunu mas-servizz pubbliku jew inkella meta tikri servizz flok tixtri karrozza inti tista' tispiċċa b'sistema fejn id-driver ikollu jinkera wkoll, jiġifieri tħallsu apparti?

MR. BONNICI: Miċ-ċirkolari jidher li d-driver se jkun impjegat tal-gvern. Jien ma dħaltx f'dawn id-dettalji għax din il-ħaġa għadha in embryo form.

ONOR. JEAN-PIERRE FARRUGIA: GĦandi nifhem li meta jsiru dawn l-istudji wieħed jidħol anke fuq human costs.
MR. BONNICI: Li kieku kelli nissuġġerixxi, jiena nissuġġerixxi li d-driver ikun impjegat tal-Gvern ladarba l-Gvern għandu dawk in-nies kollha.

THE CHAIRMAN: Aktar kummenti? L-Onor. Mangion.

ONOR. CHARLES MANGION: Jidher li fl-1998 kien hemm nuqqas ta' spiża fuq is-self drive pero' fl-istess waqt kien hemm żieda ta' l-fuq minn Lm100,000 fuq l-impressed vehicles. Jekk kienu overall fid-dipartimenti kollha dik tfisser li kien hemm żieda ta' karrozzi jew żidiet fil-pagi u l-ispiża tagħhom?

MR. MALLIA: Ir-rata għoliet 

THE CHAIRMAN: Aktar kummenti?

ONOR. FREDRICK AZZOPARDI: Fl-item "payment of personal use, transportation of goods Malta/Gozo expenses" għal xiex qed tirreferu eżatt? X'expenses huma dawn? (Interruzzjonijiet)

ONOR. CHARLES MANGION: Terz ta' miljun lira biex l-uffiċjali tal-gvern jitilgħu GĦawdex jew jiġu hawn?

ONOR. FREDRICK AZZOPARDI: GĦal li jista' jkun mhux inkluż magħhom il-pass ta' l-agrikoltura?

???:GĦandu jkun hemm xi ħaġa magħhom ta' l-agrikoltura (Interruzzjonijiet) 

ONOR. JEAN-PIERRE FARRUGIA: Il-fatt li bejn il-1997 u l-1998 kien hemm żieda fit-tariffi tal-Gozo Channel b'xi mod irriżulta f'żieda akbar?

MR. J.G. GALEA: Id-differenza bejn dawk it-tliet items li jinġabru flimkien hija ta' Lm14,000 bejn sena u oħra. Jekk kien hemm żieda din kienet tirrifletti dak l-ammont against Lm280,000.

THE CHAIRMAN: Aktar kummenti? (Onor. Membri: No) Mela nistgħu nikkonkludu l-business tal-lum. Illum ikkonkludejna l-Ministeru tal-Finanzi. Dan il-kumitat huwa aġġornat għal nhar l-Erbgħa, 5 ta' Lulju, 2000 b'din l-aġenda:

1. Minuti,

2. Rapport ta' l-Awditur Ġenerali, 1998 - Ministeru tat-Trasport u Portijiet,

3. Rapport ta' l-Awditur Ġenerali, 1998 - Ministeru tal-Ġustizzja u Kunsilli Lokali.

Il-Kumitat aġġorna fit-8.22 p.m. 
